
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬
পুনশ্চ




নিত্যকালের আদরের ধন
পারিশরের হাটে হোলো নাকাল।
উপায় নেই,
জটলা-পাকানোর যুগ এটা।

কবিতাকে পাঠকের অভিসাবে যেতে হয়
পটল-ডাঙার অম্নিবাস-এ চড়ে।
মন বলচে নিঃশ্বাস ফেলে—

আমি যদি জন্ম নিতেম কালিদাসের কালে।
তুমি যদি হতে বিক্রমাদিত্য-
আর আমি যদি হতেম—কী হবে বলে।
জন্মেচি ছাপার কালিদাস হয়ে।
তোমরা আধুনিক মালবিকা,
কিনে পড় কবিতা
আরাম কেদারায় বসে।

চোখ বুজে কান পেতে শোনো না;
শোনা হলে

কবিকে পরিয়ে দাওনা বেলফুলের মালা,
দোকানে পাঁচ শিকে দিয়েই খালাস॥





১০ ভাদ্র, ১৩৩৯

